VENDIM
Nr.1040, daté 25.11.2020

PER PERCAKTIMIN E RREGULLAVE TE ZBATIMIT TE KRITEREVE TE
LEGALIZIMIT DHE MIRATIMIN E MODELIT TE AKTIT TE LEGALIZIMIT,
PER NDERTIMET PA LEJE

Né mbéshtetje té nenit 100 té Kushtetutés dhe té neneve 18, pika 4, e 21, pika 3, té ligjit
nr.20/2020, “Pér pérfundimin e proceseve kalimtare t€ pronésisé né Republikén e
Shqipérisé€”, me propozimin e Zévendéskryeministrit, Késhilli 1 Ministrave

VENDOSI:

L. DISPOZITA TE PERGJITHSHME

Né kuptim té kétij vendimi, me termat e méposhtém nénkuptojmé:

a) “Zoné informale”, territori, kufiri i t€ cilit éshté miratuar me vendim t€ ish-Késhillit té
Rregullimit té Territorit t&€ Republikés sé Shqipérisé, ose Késhillit Kombétar té Territorit,
pérpara hyrjes né fuqi t€ ligjit nr.20/2020, “Pér pérfundimin e proceseve kalimtare té
pronésisé né Republikén e Shqipérisé”;

b) “Zoné urbane”, territori i destinuar pér zhvillime ndértimore, sipas pércaktimit né
dokumentin e miratuar t€ planifikimit té territorit (PPV), ose sipas pércaktimeve té vendimit
nr.5, daté 29.12.2014, té¢ Késhillit Kombétar té Territorit, té cilit ASHK-ja i referohet pér
njésité administrative, q€ nuk kané dokument té miratuar té planifikimit té territorit (PPV);

¢) “Kufi rrugor”, fundi i trupit té rrugés, qé e ndan até nga pasurité e tjera té paluajtshme
dhe gé identifikohet né dokumentacionin e krijimit té veprés rrugore ose, né mungesé té tij, né
procedurat e pércaktuara né pikén 19, té kétij vendimi. Identifikimi i kufirit rrugor nuk béhet
nga kartela dhe harta kadastrale e pasurisé rrugé. Kéto té fundit, pas identifikimit té kufirit té
rrugés, nése éshté rast, i nénshtrohen korrigjimit/pérmirésimit, né pérputhje me legjislacionin
pér kadastrén;

¢)“Trup rruge”, veté prona e paluajtshme rrugé, qé pérbéhet nga hapésira territoriale midis
dy kufijve rrugoré té saj dhe qé pérfshin elementet e parashikuara nga Kodi Rrugor, kur ata
jané té pranishém;

d) “Rrugé jo kombétare”, jané rrugét e kategorizuara nga Kodi Rrugor si D, E, F, si dhe
segmentet e rrugéve C, qé gjenden brenda zonés informale, ose zonés urbane;

dh) “Territor i ndértesés publike”, sipérfaqja e truallit funksional t€ ndértesés publike apo
qé rezulton té jeté pjesé e inventarit pér kété ndértesé, si: godinat e institucioneve shtetérore,
té shkollave e kopshteve publike, spitaleve, qendrave shéndetésore, kampuseve studentore e té
tjera té ngjashme;

e) “Vija bregdetare”, vija e miratuar me vendimin nr.2, daté 14.6.2016, t€ Késhillit
Kombétar té Territorit, “Pér miratimin e Planit té€ Integruar Sektorial pér brezin bregdetar’;

€) “Pasuri kulturore té€ paluajtshme té grupuara”, ka t€ njéjtin kuptim si né shkronjén “b”,
t€ pikés 3, té nenit 53, té ligjit nr.27/2018, “Pér trashégiminé kulturore dhe muzeté”;

f) “Vija blu”, vija mbrojtése e brigjeve, e pércaktuar né Planin e Pérgjithshém Vendor, sipas
legjislacionit né fuqi pér planifikimin dhe zhvillimin e territorit, q¢ merret parasysh né kuadér
té€ procedurave té legalizimit vetém pér ndétimet jashté zonave urbane dhe atyre informale;

2) “Objekt ndihmés”, objekti pa leje qé, nga ana funksionale, i shérben njé ndértimi tjetér,
pa leje apo té ligishém, edhe nése nga ana ndértimore-strukturore géndron mé vete. T¢ tilla
jané garazhdet e veguara nga ndértimi kryesor dhe rastet e tjera té ngjashme.

2. Ndértimet pa leje kualifikohen pér legalizim kur:



a) Cilésia ndértimore e tyre plotéson njékohésisht té gjitha kushtet e méposhtme:

i.  Eshté minimalisht i ndértuar njé kat, mbi ose nén toké, gjysmékat nén cati apo krijohet
volumetri e shfrytézueshme ndértimore;

ii. Eshté i ngritur té paktén né strukturé, ku struktura éshté térésia e elementeve
horizontale dhe vertikale mbajtése, pérshiré edhe sistemin e lidhjes me tokén dhe mbulesén;

iii. Eshté i lidhur né ményré té géndrueshme dhe té vazhdueshme me tokén ose
ndértesén, sipas kuptimit t€ nenit 143, t€ Kodit Civil, dhe nuk pérbén “ndértim té
pérkohshém”, sipas kuptimit té legjislacionit pér planifikimin dhe zhvillimin e territorit.

b) Nuk gjenden né rrethanat e moslegalizimit, sipas pércaktimeve té nenit 29, t€ ligjit
nr.20/2020, “Pér pérfundimin e proceseve kalimtare t€ pronésisé né Republikén e
Shqipérisé”. “Shtesat pa leje né ndértime té regjistruara” dhe “objektet me shkelje té lejes sé
ndértimit” legalizohen pa iu nénshtruar kritereve té pércaktuara né kété shkronjé. Ndértimet
pa leje té llojit “objekt”, né zona, ku dokumentet e miratuara t€ planifikimit té territorit
parashikojné zhvillime mbi 6 kate, legalizohen kur plotésohet njé nga kéto kushte:

1. Njé pjesé e sipérfaqes sé truallit t€ bazés sé ndértimit, sado qofté ajo, éshté né pronési té
veté poseduesit t€ ndértimit, né pronési shtetérore, pér té nuk ka informacion pér pronésiné
ose figuron né regjistrat e paluajtshme né favor té€ njé té treti si “pronar i pavértetuar’, me
kushtin qé ky 1 fundit t€ mos keté titull pronésie, né kuptim té nenit 193, té¢ Kodit Civil, té
dorézuar mé pare, prané ASHK-sé. Pjesa e sipérfaqes mund té jeté pasuri mé vete e ndaré
fizikisht, ose pjesé ideale e pasurisé né bashképronési. Né rastin e pasurisé né bashképronési,
qé éshté mé e madhe sesa veté baza e objektit, pjesa ideale e poseduesit t€ objektit ose e shtetit
llogaritet nén sipérfagen e bazés sé ndértimit.

ii. Pronari i ligjshém-person 1 treté i truallit té zéné nga sipérfaqja e bazés sé ndértimit pa
leje shpreh, népérmjet njé akti noterial vullnetin pér heqgjen doré nga e drejta e zhvillimit té
parcelés ndértimore ose miratimin e legalizimit né favor té poseduesit té objektit, duke
pranuar trajtimin pérmes kompensimit financiar.

2.1 Objektet ndihmése legalizohen nése gjenden brenda sé njéjtés parcelé ndértimore me
ndértimin kryesor. Né rastin kur ndértimi kryesor éshté ndértim pa leje, atéheré ai dhe objekti
ndihmés, nése pérmbushin kriteret ligjore, legalizohen népérmjet té njéjtit akt, sipas modelit
qé 1 bashkélidhet kétij vendimi dhe éshté pjesé pérbérése e tij. Objekti ndihmés, né kété rast,
nuk konsiderohet si objekt i dyté, né kuptim t€ nenit 23, t€ ligjit nr.20/2020, “Pér pérfundimin
e proceseve kalimtare té pronésisé né Republikén e Shqipérisé”.

3. Njésité ndétimore gé legalizohen sipas nenit 52, té ligjit nr.20/2020, “Pér pérfundimin
e proceseve kalimtare té pronésisé né Republikén e Shqipérisé”, brenda territorit té zonave té
stimuluara, nuk i nénshtrohen kritereve té moslegalizimit, té pércaktuara né kété vendim, nése
né kéto objekte nuk jané kryer zhvillime ndértimore pa leje. Né té kundért, nése jané kryer té
tilla, atéheré veprohet, si mé poshté vijon:

a) Pér ndértimet pa leje té llojit “objekt me shkelje t€ lejes sé ndértimit” veprohet sipas
ményrés sé pércaktuar né pikén 3, t€ nenit 18, t€ ligjit nr.20/2020, “Pér pérfundimin e
proceseve kalimtare té€ pronésisé né Republikén e Shqipérisé”, duke ia nénshtruar kritereve té
moslegalizimit vetém pér shtesén tej lejes, pérveg kriterit té shkronjés “d”, té pikés 1, té nenit
18, dhe kriterit té “zonave té mbrojtura mjedisore”. Nése kjo sipérfaqe éshté e pandashme nga
sipérfaqja sipas projektit té lejes se ndértimit, at€heré objekti legalizohet né térési;

b) Ndértimet pa leje té llojeve “objekt” dhe “shtesé né ndértime té regjistruara”, i
nénshtrohen kritereve té pikés 1, t€ nenit 18, té ligjit nr.20/2020, “Pér pérfundimin e
proceseve kalimtare t€ pronésisé né Republikén e Shqipéris€”, dhe kétij vendimi, me
pérjashtim té atyre qé lidhen me shkronjén “d”, t€ pikés 1, té€ nenit t€ mésipérm dhe me
“zonat e mbrojtura mjedisore”.



4. Ndarjet e hapésirave té brendshme né ndértime té regjistruara, qé ndryshojné sipérfaqen
ndértimore, brenda véllimit ekzistues, legalizohen pa iu nénshtruar kritereve kualifikuese té
parashikuara né kété vendim.

5. Legalizimi 1 ndértimeve pa leje nga drejtorité vendore t¢ ASHK-sé bazohet né gjendjen
faktike t€ tyre dhe né kriteret e pércaktuara né ményré shteruese né kété vendim. Pér efekt té
procedurave kualifikuese, drejtorité e ASHK-sé bashképunojné me institucione té tjera, duke
iu pérmbajtur parashikimeve té kétij vendimi. Institucionet jané t€ detyruara té shprehen mbi
kérkesat e drejtorive vendore t&¢ ASHK-sé brenda 60 (gjashtédhjet€) ditéve nga paraqitja e tyre.
Né rast moskthimi té pérgjigies brenda kétij afati, ASHK-ja njofton organin epror té
institucionit dhe/ose Kryeministrin.

Dokumentet e miratuara té€ planifikimit té territorit merren parasysh gjaté procedurés sé
kualifikimit vetém pér ato elemente, kushte apo kritere dhe vetém né ato raste qé jané té
parashikuara shprehimisht né kété vendim.

0. Hipotekat dhe té drejtat e tjera reale si qiraté, enfiteozat, uzufruktet, té drejtat e
pérdorimit, servitutet, qé réndojné mbi tokén/pasuriné dhe qé u pérkasin té tretéve, nuk
pengojné legalizimin e ndértimit pa leje. Nuk pengojné legalizimin as kufizimet e vendosura
né regjistrin e pasurive té paluajtshme dhe lloji i pasurisé, i pasqyruar né té.

6.1 Kur poseduesi i ndértimit pa leje éshté njékohésisht edhe giramarrés i tokés ku ai ka
ngritur ndértimin, atéheré legalizimi lejohet vetém nése merret pélqimi 1 pronarit giradhénés. 1
njéjti rregull zbatohet edhe kur aplikimi pér legalizim éshté paraqgitur nga anétarét e familjes
ose gjinisé sé afért té qiramarrésit.

Kur toka éshté né pronési shtetérore, vetém pas kalimit té njé afati 15-vjecar té
marrédhénies sé girasé, mund té jepet pélgimi nga institucioni gendror administrues i pasurisé,
nga késhilli i njésisé sé vetéqeverisjes vendore pér pronat e transferuara né pronési apo
pérdorim té tyre, ose nga Késhilli i Ministrave pér pronat e painventarizuara apo pér té cilat ka
ndalime/kufizime pér kalimin e pronésisé.

NEé rastet e parashikuara né kété piké, drejtoria vendore e ASHK-sé nuk merr parasysh
asnjé veprim juridiko-civil t€ poseduesit té ndértimit pa leje, qé ka pér géllim njohjen, apo
kalimin e sé drejtés sé legalizimit te t€ tretét, né kuptim t€ shkronjés “a”, té pikés 8, té kétij
vendimi.

Rregullat e késaj pike zbatohen edhe pér enfiteozat, uzufruktet dhe té drejtat e pérdorimit.

Kur qiramarrési apo titullari i kétyre té drejtave reale éshté subjekt i ndryshém nga
poseduesi 1 ndértimit pa leje, 1 treté dhe jo anétar 1 familjes sé tij, atéheré legalizimi nuk
pengohet, né pérputhje me pikén 06, té kétij vendimi.

7. Pér ndértimet pa leje g€ legalizohen, vendimi i legalizimit pérbén titullin e pronésisé sé
pétfituesit té pasurisé sé legalizuar, né kuptim té neneve 21 dhe 22, t€ ligjit nr.20/2020, “Pér
pérfundimin e proceseve kalimtare té pronésisé né Republikén e Shqipérisé¢”. Modeli i aktit té
legalizmit/moslegalizimit éshté sipas ancksit 1, g€ i bashkélidhet kétij vendimi dhe éshté pjesé
pérbérése e tij.

8. Procedura e legalizimit kryhet pér subjektin qé, sipas rastit, éshté aplikuesi pér legalizim
ose/dhe personi té cilit i jané njohur t€ drejta mbi ndértimin pa leje népérmjet:

a)  veprimeve juridiko-civile me akt noterial, pér kalimin e sé drejtés sé legalizimit,
trashégimisé ose deklaratés noteriale sé aplikuesit, pér njohjen e té drejtave té té tretit mbi
ndértimin. Dokumentacioni sipas késaj shkronje dorézohet nga subjektet pérpara pérfundimit
té procedurave administrative t€ miratimit t€ aktit t€ legalizimit; ose

b) vendimit gjyqésor té formés sé preré.

8.1 Pér ndértimet pa leje té llojit “objekt me shkelje té lejes sé ndértimit”, procedurat e
legalizimit si rregull kryhen né favor té titullarit té lejes sé ndértimit si subjekt investitor, sipas
vendimit té miratuar nga autoriteti kompetent pér zhvillimin e territorit, ose/dhe pér subjektin



qé 1 jané kaluar apo njohur té drejtat mbi ndértimin si investitor, né bazé t€ rasteve té
pércaktuara né pikén 8, té kétij vendimi, shkronjat “a” ose “b”.

Pérjashtimisht, né rastet e pércaktuara né nenin 31, t€ ligjit nr.20/2020, “Pér pérfundimin e
proceseve kalimtare té pronésisé né Republikén e Shqipérisé”, procedurat e legalizimit kryhen
né favor té poseduesve té objektit me shkelje té lejes, qé kané hyré né marrédhénie
kontraktore me investitorin.

Né objektet me shkelje té lejes sé ndértimit, vetém sipérfaget né tejkalim té lejes sé
ndértimit i nénshtrohen kritereve té moslegalizimit, kur ato jané t€ ndashme nga ndértimi me
leje. Né rastin kur kéto sipérfage nuk jané t€ ndashme, objektet me shkelje té lejes sé ndértimit
legalizohen né térési, né pérputhje me pércaktimet e pikés 3, té€ nenit 18, té ligjit nr.20/2020,
“Pér pérfundimin e proceseve kalimtare té pronésisé né Republikén e Shqipérisé”.

8.2 Kur gjaté procedurave té legalizimit konstatohet se pér té njéjtin ndértim pa leje ka
aplikime té ndryshme nga dy ose mé shumé subjekte, procedurat e legalizimit vijojné né favor
té subjektit qé ka aplikuar i pari né kohé, né pérputhje me pikén 1, té nenit 26, té ligjit
nr.20/2020, “Pér pérfundimin e proceseve kalimtare t€ pronésisé né Republikén e
Shqipérise”.

NE¢ rast se ndonjé nga subjektet aplikuese apo té treté ngrené padi pér njohjen e té drejtave
té tyre mbi ndértimin dhe ia njoftojné até drejtorisé vendore t€¢ ASHK-sé, atéheré kjo e fundit
éshté e detyruar qé, né rast se ndértimi legalizohet sipas pércaktimeve té kétij vendimi, ta
miratojé aktin e legalizimit pa pércaktuar pérfituesin, né pérputhje me pikén 2, té té njéjtit nen.
Drejtoria vendore e ASHK-sé nuk mban pérgjegjési pér pérmbajtjen e vendimit té legalizimit,
né rast se nuk éshté njoftuar pér zhvillimin e procesit gjyqésor nga pala e interesuar, shoqéruar
me vértetimin pérkatés, ose nga gjykata.

9. Pér “shtesat né ndértime té regjistruara”, marrédhénia me ndértimin e regjistruar
shqyrtohet gjaté procedurave kualifikuese, vetém nése, sipas evidentimit né terren, rezulton se
shtesa éshté e lidhur pazgjidhshmérisht nga ana funksionale me té. Né kéto raste, kur ndértimi
1 regjistruar éshté tjetérsuar, procedurat e kualifikimit t€ shtesés kryhen né emér té pronarit té
ri té€ tij. Pérjashtimisht, me pélqimin e shprehur té pronarit t& ndértimit té regjistruar, shtesa
mund t€ legalizohet né emér t€ njé subjekti tjetér edhe kur ekziston lidhja funksionale me
ndértimin ekzistues.

Kur lidhja funksionale nuk ekziston, marrédhénia me ndértimin e regjistruar nuk merret
parasysh gjaté legalizimit.

10. Ndértimi pa leje 1 llojit “shtesé né ndértim té regjistruar”, si brenda dhe jashté zonave
informale dhe zonave urbane, u nénshtrohet vetém kritereve té pércaktuara né kreun II, té
kétij vendimi, me pérjashtimet e méposhtme:

a) Kur “shtesa né ndértim té regjistruar” bie mbi trotuaret e rrugéve jokombétare, ajo
legalizohet. Pér efekt té rrugéve t€ kategorive A dhe B shtesat kané té njéjtin trajtim si
objektet;

b) Shtesat né parqe arkeologjike, q¢ ndodhen jashté zonave informale dhe atyre urbane,
nuk legalizohen. Shtesat né parqe arkeologjike, por brenda zonave urbane ose zonave
informale, legalizohen pa nevojén e miratimit nga autoritetet pérgjegjése pér trashégiminé
kulturore;

¢) Shtesat né zonat arkeologjike A, si brenda dhe jashté zonave urbane dhe zonave
informale, legalizohen vetém nése merret miratimi nga autoritetet pérgjegjése pér trashégiminé
kulturore;

¢) Shtesat né zonat arkeologjike B, si brenda dhe jashté zonave urbane dhe zonave
informale, legalizohen pa nevojén pér miratimin e autoriteteve pérgjegjése pér trashégiminé
kulturore.

Né té gjitha rastet e tjera té pasurive kulturore té paluajtshme té grupuar,a té parashikuara
né kreun II, té€ kétij vendimi, shtesat kané té njéjtin trajtim si objektet dhe legalizohen vetém



me miratimin paraprak té autotiteteve pérgjegjése sipas ligjit nr.27/2018, “Pér trashégiminé
kulturore dhe muzeté”, sipas procedurés sé pércaktuar né kété vendim.

11. Vendimi pér legalizimin e ndértimit pa leje béhet i ekzekutueshém dhe i regjistrueshém
né regjistrin e pasurive té paluajtshme, pasi té jeté plotésuar njé nga kushtet e méposhtme:

a) T¢ keté kaluar afati 30-ditor 1 paraqitjes sé ankimit administrativ ndaj vendimit dhe ndaj
tij nuk éshté paraqitur ndonjé ankim. Afati i ankimit llogaritet nga data e njoftimit té vendimit;
ose

b) Té keté pérfunduar shqyrtimi i ankimit nga struktura e posagme pér ankimet né
Drejtoriné e Pérgjithshme dhe vendimi té jeté 1éné né fuqi, ose t€ jeté vendosur mospranimi i
ankimit; ose

¢) Né rastet kur struktura e posagme pér ankimet vendos pér ndryshimin e pérmbajtjes sé
vendimit té drejtorisé vendore, ose shfuqizimin, apo anulimin e pjesshém té tij, ekzekutimi
kryhet pasi drejtoria vendore té keté miratuar vendimin e ri.

Pér zbatimin e késaj pike, drejtoria vendore éshté e detyruar té kérkojé informacion né
rrugé elektronike prané strukturés sé posagme té ankimeve né Drejtoriné e Pérgjithshme,
pérpara se t€ vijojé me procedurén e regjistrimit.

12. Regjistrimi kryhet nga drejtoria vendore e ASHK-sé, pa u kushtézuar nga aplikimi pér
shérbim kadastral dhe nga parapagimi i tarifave kadastrale. Pas kryerjes sé shérbimit té
regjistrimit ajo njofton subjektin pérfitues pér té shlyer tarifén e regjistrimit dhe tarifat e tjera
pér t'u pajisur me aktet kadastrale, si: certifikaté regjistrimi pronésie, kopje kartele, kopje té
fragmentit té hartés kadastrale.

13. Ekzekutimi i vendimit pér moslegalizim, pérve¢ shterimit té ankimit administrativ sipas
pikés 11, té kétij vendimi, mund té varet edhe nga plotésimi i kushteve té vecanta né favor té
poseduesit t€ ndértimit, qé pércakton Késhilli i Ministrave né vendimin e parashikuar sipas
pikés 2, té nenit 33, t€ ligjit nr.20/2020, “Pér pérfundimin e proceseve kalimtare t€ pronésisé
né Republikén e Shqipérisé”.

Pavarésisht parashikimeve t€ mésipérme, kur moslegalizimi vjen si pasojé e zbatimit té
veprave ose projekteve qé pérbéjné interes publik, né kuptim té legjislacionit pér shpronésimet
pér interes publik, ose sepse ndértimi pa leje cenon siguriné e jetés, shéndetit, t€ veté
poseduesit apo té té tretéve ose pasuriné e tyre, at€heré vendimi pér moslegalizim mund té
ekzekutohet menjéheré, me kushtin g€ institucioni pérgjegiés pér veprén/projektin publik ta
keté kérkuar shprehimisht ekzekutimin e ménjéhershém.

14. Pérve¢ ankimit administrativ, vendimet e legalizimit/moslegalizimit té¢ ndértimeve pa
leje mund t'1 nénshtrohen kontrollit administrativ edhe kryesisht nga veté ASHK-ja, nése ajo
vien né dijeni pér aktin, né pérputhje me parimet dhe rregullat e pércaktuara né Kodin e
Procedurave Administrative.

II. KRITERET PER LEGALIZIMIN E OBJEKTEVE PA LEJE NE ZONAT
INFORMALE DHE ZONAT URBANE

15. Ndértimi pa leje i llojit “objekt”, 1 ngritur brenda vijés kufizuese té zonés informale té
miratuar ose t€ zonés urbane, i pérfshiré né fushén e zbatimit té ligjit nr.20/2020, “Pér
pérfundimin e proceseve kalimtare té pronésisé né Republikén e Shqipérisé, nuk legalizohet
nése verifikohet njé nga rastet e méposhtme:

a) Shkel trupin e rrugés ekzistuese té kategorizuar si A, B, C, D, ose E;

b) Cenon sistemin ose shkel brezin mbrojtés té vijés hekurudhore ekzistuese funksionale,
t€ nivelit kombétar, sipas pércaktimeve té ligjit nr.142/2016, “Kodi Hekurudhor i Republikés
s¢ Shqipérisé”;

c) Eshté ngritur brenda “territorit té ndértesave publike” ekzistuese apo cenon
funksionalitetin e tytre, sipas nenit 18, t€ ligjit nr.20/2020, “Pér pérfundimin e proceseve
kalimtare té pronésis¢ né Republikén e Shqipérisé”, me pérjashtim té rasteve kur éshté
ndértuar nga veté kéto institucione;



¢) Eshté ngritur né zonén e sigurisé té centraleve prodhuese té energjisé elektrike dhe
nénstacioneve elektrike ose shkel brezin mbrojtés té€ sistemit té linjave ekzistuese té
interkonjeksionit, sipas pércaktimeve té ligjit nr.43/2015, “Pér sektorin e energjisé elektrike”, i
ndryshuar;

d) Eshté ngritur né territore té destinuara pér investime strategjike, sipas pércaktimeve té
ligjit nr.55/2015, “Pér investimet strategjike né Republikén e Shqipéris€”, i ndryshuar;

dh) Cenon véllimin ose pamjen e jashtme té monumentit té kulturés sé kategorisé I ose
éshté ngritur brenda zonés mbrojtése t€ tij, sipas parashikimeve té ligjit nr.27/2018, “Pér
trashégiminé kulturore dhe muzet€”, dhe akteve nénligjore né zbatim té tij;

e) Cenon pamjen e jashtme té monumentit té kulturés té kategorisé II, sipas pércaktimeve
t€ ligjit nr.27/2018, “Pér trashégiminé kulturore dhe muzeté”, dhe té akteve nénligjore né
zbatim t€ tij;

Pérjashtimisht, legalizimi do té lejohet vetém me miratimin paraprak té autoriteteve
pérgjegjése, sipas ligjit nr.27/2018, “Pér trashégiminé kulturore dhe muzeté”. Kéto autoritete
duhet té shprehen pér vijimin ose jo té€ procedurés sé legalizimit, né kuptim té cenimit té
vlerave té trashégimisé kulturore, brenda 60 ditéve nga data e kérkesés sé drejtorisé vendore té
ASHK-sé&;

€) Né bazé té vlerésimit t€ autoriteteve pérgjegjése sipas ligjit nr.27/2018, “Pér
trashégiminé kulturore dhe muzeté”, cenon integritetin e pasurive kulturore té paluajtshme té
grupuara, té shpallura sipas kategorive t€ méposhtme:

1. Kompleks;

ii. Ansambél-arkitektonik/urban;

iii. Qendér historike;

iv. Zoné arkeologjike “A”,

Pérjashtimisht, né rast cenimi t€ pasurive kulturore té sipérpérmendura, legalizimi lejohet
vetém nése integriteti i tyre do té rrezikohej edhe nga prishja e objektit pa leje, mbi bazén e
ekspertizés teknike pérkatése.

Kéto autoritete duhet té shprehen pér vijimin ose jo té procedurés sé legalizimit, né kuptim
té cenimit t€ vlerave t€ trashégimisé kulturore, brenda 60 (gjashtédhjeté) ditéve nga data e
kérkesés sé drejtorisé vendore té ASHK-sé.

f) Eshté ngritur brenda sipérfaqes sé truallit funksional té ndértesave, objekt kulti, pérveg
rasteve kutr poseduesi/subjekti ndértues éshté veté institucioni fetar dhe objekti informal éshté
né funksion té kétij institucioni,

) Eshté ngritur mbi ose shkel brezin mbrojtés té tubacionit té gazsjellésit, naftésjellésit,
puseve té nxjerrjes s€ naftés dhe infrastrukturés sé tyre, rrjeteve kryesore té ujésjellésve,
aeropottit, portit apo cenon siguriné e digave té médha, t€ mbrojtura sipas legjislacionit né
fuq;

gj) Preket nga zbatimi i njé projekti konkret té infrastrukturés rrugore, ose té linjés
energjetike té interkonjeksionit, t€ miratuar né ményré té posagme nga Késhilli Kombétar 1
Territorit;

h) Autoriteti vendor ose institucioni shtetéror kompetent, pér zbatimin e njé projekti qé
pérbén interes publik, né kuptim té legjislacionit pér shpronésimet pér interes publik, ka
paraqitur kérkesé té argumentuar pér pérjashtim nga legalizimi, pérpara se ASHK-ja té keté
miratuar legalizimin;

i) Drejtorisé vendore t€ ASHK-sé i éshté njoftuar vendimi gjyqésor i formés sé preré, me té
cilin éshté vendosur pranimi i padisé sé kthimit té sendit, sipas pikés 1, té nenit 28, té ligjit
nr.20/2020, “Pér pérfundimin e proceseve kalimtare t€ pronésisé né Republikén e
Shqipérise”.



16. Pérveg rasteve té pércaktuara né pikén 15, t€ kétij vendimi, ndértimi pa leje nuk
legalizohet edhe kur subjekti nuk plotéson dhe as dorézon dokumentacionin e detyrueshém
pér legalizim, si dhe kur heq doré népérmjet njé deklarate noteriale nga e drejta pér té pérfituar
nga procesi i legalizimit, pa ia kaluar até té tretéve, sipas pikés 4, t€ nenit 21, té ligjit
nr.20/2020, “Pér pérfundimin e proceseve kalimtare t€ pronésisé né Republikén e
Shqipérisé”.

17. Ndértimet pa leje, qé jané ngritur né territorin e parkut arkeologjik ose zonés
arkeologjike “B” dhe qé ndodhen brenda zonave informale ose zonave urbane, legalizohen pa
nevojén e miratimit nga autoritetet pérgjegjése pér trashégiminé kulturore.

[I. KRITERET PER LEGALIZIMIN E OBJEKTEVE PA LEJE JASHTE ZONAVE
INFORMALE DHE ZONAVE URBANE

18. Ndértimi informal i llojit “objekt”, i pérfshiré né fushén e zbatimit t€ ligjit nr.20/2020,
“Pér pérfundimin e proceseve kalimtare té pronésisé né Republikén e Shqipérisé”, dhe qé
éshté ngritur jashté vijés kufizuese té zonés informale t€ miratuar dhe jashté zonés urbane,
nuk legalizohet kur:

a) gjendet né kushtet pérjashtuese sipas pércaktimeve té pikave 15 dhe 16, té kétij vendimi;

b) shkel distancat ndaj rrugéve ekzistuese, sipas pércaktimeve té méposhtme:

1. 40 metra pér rrugét e kategorisé A;

1. 30 metra pér rrugét e kategorisé B.

Pérjashtimisht nga sa éshté pércaktuar mé sipér, kur akset e kategorive “A” dhe “B” jané té
shoqéruara me rrugé dytésore, atéheré objektet pa leje qé gjenden prané tyre duhet té
respektojné vetém trupin e rrugés dytésore, pa iu nénshtruar kriterit té distancés prej aksit
kryesor.

c) éshté ngritur brenda kufirit t€ zonés ekonomike ekzistuese, t€ miratuar sipas ligjit
nr.9789, daté 19.7.2007, “Pér krijimin dhe funksionimin e zonave ekonomike”, dhe akteve
nénligjore né zbatim té tij;

¢) cenon integritetin e parkut arkeologjik;

d) éshté ngritur né zonat arkeologjike “B”, té shpallura me vendim té Késhillit té
Ministrave dhe pér té cilat nuk éshté miratuar vijimi i procedurés sé legalizimit nga Késhilli
Kombétar i Trashégimisé Kulturore Materiale.

Né zbatim té késaj shkronje, Késhilli Kombétar i Trashégimisé Kulturore Materiale duhet
té shprehet pér vijimin ose jo té procedurés sé legalizimit, né kuptim té cenimit té vlerave té
trashégimisé kulturore, brenda 60 (gjashtédhjeté) ditéve nga data e kérkesés sé drejtorisé
vendore té¢ ASHK-sé.

dh) éshté ngritur pérbri brigjeve té deteve, ligeneve, lumenjve, rezervuareve apo ¢do
sipérfaqeje tjetér ujore, kur kéto jané territore ku nuk lejohen ndértime, né bazé té planit té
pérgjithshém vendor né fuqgi. Kur né PPV éshté pércaktuar brezi mbrojtés népérmjet “vijés
blu”, atéheré drejtorité vendore t€¢ ASHK-sé mbéshteten né kété té fundit;

e) éshté ngritur brenda territorit t€ zonés sé mbrojtur, ku shkalla e mbrojtjes nuk lejon
ndértime me funksion banimi apo social-ekonomik, né pérputhje me pércaktimet e ligjit
nr.81/2017, “Pér zonat e mbrojtura”, planin e menaxhimit té zonés sé mbrojtur dhe zonimin
e brendshém. Pérjashtimisht, ndértimi pa leje kualifikohet pér legalizim, kur shkalla e
mbroijtjes éshté rishikuar ose kur lejohen ndértime, sipas akteve nénligjore té miratuara nga
autoritetet pérgjegjése pér zonat e mbrojtura;

€) éshté ngritur brenda brezit mbrojtés té sistemeve kryesore té ujitjes dhe kullimit, té
mbrojtura sipas ligjit nr.24/2017, “Pér administrimin e ujitjes dhe t€ kullimit”, si dhe akteve
nénligjore né zbatim té tij;

f)  me kérkesé té€ subjektit té interesuar provohet nga evidentimi faktik né terren se
objekti cenon integritetin strukturor dhe/ose funksional té ndértesés private, né pronési té
kérkuesit.



19. Ndértimet pa leje, qé gjenden brenda vijés bregdetare, por jashté zonave informale dhe
zonave urbane, si dhe jashté zonave té stimuluara, pérvec kritereve té legalizimit sipas
dispozitave té tjera té kétij vendimi, u nénshtrohen edhe kushteve té infrastrukturés rrugore, té
parashikuara né dokumentet e miratuara té planifikimit té territorit.

Pérjashtimisht, kur nga zbatimi 1 projektit té infrastrukturés rrugore rezulton se ndértimi
informal nuk cenon veprén, atéheré ai legalizohet.

IV. PROCEDURAT DHE DOKUMENTACIONI PER KUALIFIKIMIN E
NDERTIMEVE INFORMALE

20. Me pérjashtim té rasteve té pezullimit sipas neneve 17, pika 5, 27, pika 2, 28 dhe 29, té
ligjit nr.20/2020, “Pér pérfundimin e proceseve kalimtare té pronésisé né Republikén e
Shqipéris€”, drejtoria vendore e ASHK-sé éshté e detyruar té dalé me vendim pér legalizimin
ose jo t€ ndértimit pa leje, brenda 60 (gjashtédhjeté) ditéve nga data e evidentimit né terren,
sipas datés sé aktit té€ evidentimit né terren.

21.  Aktekspertiza, deklarata noteriale, sipas nenit 23, té ligjit nr.20/2020, “Pér
pérfundimin e proceseve kalimtare té pronésisé né Republikén e Shqipérisé”, deklatara pér
funksionin e ndértimit t€ papérfunduar dhe deklarata pér shembjen e objektit, kur jané té
nevojshme, sipas ligjit dhe kétij vendimi, nuk pérbéjné kusht té domosdoshém pér
pérfundimin e procedurés administrative. Barrén procedurale pér depozitimin e tyre e ka veté
poseduesi 1 ndértimit dhe drejtoria vendore njofton brenda 5 (pes€) ditésh nga data e
evidentimit né terren poseduesin pér t€ dorézuar kéto akte, nése jané té nevojshme.

Nése poseduesi nuk dorézon brenda 30 (tridhjeté) ditéve nga njoftimi, aktekspertizén apo
deklaratén e shembjes sé objektit ose dokumentacionin pér shqyrtimin sipas pikés 28, t& kétij
vendimi, kur ai éshté 1 nevojshém, drejtoria vendore pezullon procedurén administrative té
legalizimit. Drejtoria vendore e ASHK-sé vendos pérfundimisht moslegalizimin e ndértimit,
kur kéto akte nuk dorézohen brenda 1 (njé) viti nga data e pezullimit té procedurés
administrative.

Mosdorézimi i deklaratés pér zgjedhjen e objektit apo pér funksionin e ndértimit té
papérfunduar, brenda afatit 30-ditor, pérbén shkak qg¢ ASHK-ja t€ veprojé respektivisht sipas
pikés 2, té€ nenit 23, t€ ligjit nr.20/2020, “Pér pérfundimin e proceseve kalimtare t€ pronésisé
né Republikén e Shqipérisé”, ose sipas vendimit t€ Késhillit t&¢ Ministrave qé miratohet né
bazé té nenit 17, té ligjit té sipérpérmendur.

22. NEg rastet e procedurés sé pérshpejtuar sipas kérkesés sé subjektit, drejtoria vendore
éshté e detyruar té pérmbyllé té gjithé procedurén administrative, pérfshiré evidentimin né
terren dhe vendimmarrjen brenda 30 (tridhjet€) ditéve nga data e depozitimit té kérkesés dhe
pagesa e tarifés sé shérbimit shtesé. Drejtoria vendore zbaton kété afat, me kusht qé poseduesi
bashké me depozitimin e kérkesés pér pérshpejtim dhe shlyerjen e tarifés sé diferencuar té
keté dorézuar edhe dokumentacionin e pércaktuar né pikén 21, té kétij vendimi, nése ai €shé 1
nevojshém.

23. Procedurat administrative pér legalizimin e ndértimit pa leje nuk pezullohen sipas
neneve 17, pika 5, 27, pika 2, 28 dhe 29, t¢ ligjit nr.20/2020, “Pér pérfundimin e proceseve
kalimtare té pronésisé né Republikén e Shqipérisé”, apo sipas dispozitave té tjera té€ kétij
vendimi, né rast se ai preket nga njé projekt ose vepér e infrastrukturés qé pérbén interes
publik, né kuptim té legjislacionit pér shpronésimet pér interes publik ose nése cenon siguriné
e jetés, t€ shéndetit, t€ veté poseduesit apo té té tretéve, apo pasuriné e tyre.

24. Pér evidentimin e kufirit rrugor dhe trupit té€ rrugés, né raport me ndértimin pa leje,
drejtorité vendore t&é ASHK-sé duhet té mbéshteten né:

a) dokumentacionin hartografik té certifikatés sé pérdorimit té nxjerré né zbatim té
legjislacionit pér planifikimin dhe zhvillimin e territorit, t€ cilin drejtoria vendore ia kérkon



ARRSH-s¢é ose autoriteteve té zhvillimit té territorit. Né mungesé té certifikatés sé¢ pérdorimit,
drejtoria vendore mbéshtetet né planvendosjen e shpronésimit, nése ka té tillé;

b) evidentimin né terren t€ rrugés, kur mungon dokumentacioni i pércaktuar né
shkronjén “a”, t€ késaj pike. Drejtoria vendore e ASHK-sé harton procesverbalin e
evidentimit t€ kufirit dhe trupit té rrugés né raport me ndértimin pa leje, 1 cili miratohet nga
drejtori 1 drejtorisé.

Né pérfundim té verifikimeve té mésipérme, nése rezulton se trupi i rrugés nuk éshté
shkelur, ndérkohé qé né regjistrin e pasurive té paluajtshme pasuria figuron né ményré té
gabuar si “rrugé”, drejtoria vendore e ASHK-sé éshté e detyruar té kryejé korrigjimin ose
pérmirésimin e hartés kadastrale dhe kartelés sé pasurisé, né bazé té dokumentacionit té
administruar sipas shkronjave “a” ose “b”, té késaj pike.

25. Té njéjtat rregulla si né pikén 24, té kétij vendimi, zbatohen edhe pér evidentimin e
veprave t€ tjera ekzistuese té€ infrastrukturés publike, qé jané té parashikuara si kritere né
dispozitat e kétij vendimi. Nése éshté rasti, drejtoria vendore éshté e detyruar té kryejé
korrigjimin ose pérmirésimin e hartés kadastrale dhe kartelés sé pasurisé.

26. Kur éshté e paqarté nése ndértimi pa leje gjendet ose jo né kushtet e shkronjés “c”, té
pikés 15, té kétij vendimi, atéheré drejtoria vendore e ASHK-sé, pér té identifikuar “territorin
e ndértesés publike”, mbéshtetet né inventarin e pronave shtetérore ose, sipas rastit, né listén
e pronave té transferuara te njésité e vetéqeverisjes vendore, ku pérfshihet ndértesa publike.
Nése prona nuk éshté e inventarizuar ose nése kéta inventaré apo lista nuk jané té shoqéruara
me dokumentacion hartografik, drejtoria vendore mbéshtetet né dokumentacionin hartogratik
té disponuar nga AQTN-ja ose nga organet e njésive té vetéqeverisjes vendore. Né mungesé
edhe té kétyre té fundit, identifikimi kryhet né bazé t€ evidentimit né terren.

Kur sipérfaqja e territorit té ndértesés publike té inventarizuar rezulton té jeté mé e voggél
né terren sesa né inventar/listé dhe njékohésisht poseduesi i ndértimit pa leje nuk ka titull
pronésie pér truallin e parcelés ndértimore, atéheré drejtoria vendore mban parasysh vlerén e
sipérfaqes sé pércaktuar né inventarin ose listén e pronave té transferuara, edhe nése ato nuk
pérmbajné dokumentacion hartografik.

Né pérfundim té verifikimeve té mésipérme, nése rezulton se territori 1 ndértesés publike
nuk éshté shkelur, ndérkohé qé né regjistrin e pasurive té paluajtshme pasuria figuron né
ményré té€ gabuar si ndértesé publike dhe/ose tertitor i saj, drejtoria vendore e ASHK-sé éshté
e detyruar té kryejé korrigjimin ose pérmirésimin e hartés kadastrale dhe kartelés sé€ pasurisé.

27. NEé rastet kur, sipas kétij vendimi, lejohet legalizimi i ndértimeve pa leje mbi trotuar, si
pjesé e trupit té rrugés, atéheré drejtoria vendore e ASHK-sé, pasi vendimi pér legalizim té
jeté béré i ekzekutueshém, éshté e detyruar té pasqyrojé ndryshimin e llojit té pasurisé né
regjistrin e pasurive té paluajtshme nga “rrugé€” né “truall”, né bazé té nenit 32, té ligjit
nr.20/2020, “Pér pérfundimin e proceseve kalimtare t€ pronésisé né Republikén e
Shqipérisé”. 1 njéjti detyrim vlen edhe pér té gjitha llojet e tjera té pasurive, té cilat nuk
pengojné legalizimin né bazé té kritereve t€ pércaktuara né kété vendim, duke pasqyruar
ndryshimin e tyre né regjistér, nga pércaktimi i méparshém né “truall”.

28. Pér zbatimin e dispozitave t€ kétij vendimi, qé kérkojné shprehjen e autoriteteve té
trashégimisé kulturore, drejtoria vendore e ASHK-sé vendos né dispozicion té kétyre
autoriteteve dokumentacionin e praktikés sé legalizimit: genplan, planimetrité si dhe
dokumentacionin qé duhet té sigurohet nga veté poseduesi i ndértimit kur ai éshté 1
nevojshém, sipas rastit: fotografi t€ ndértimit, prerje teknike té objektit pér legalizim, fasadat
teknike dhe relacionin teknik. T€ gjitha kéto materiale dorézohen prané sekretarisé teknike té
KKTKM-sé me CD, shoqgéruar me prezantim né format Powerpoint.

29. Pér ndértimet pa leje qé nuk legalizohen sipas pércaktimeve té nenit 29, té ligjit
nr.20/2020, “Pér pérfundimin e proceseve kalimtare t€ pronésisé né Republikén e



Shqipéris€”, dhe té shkronjés |b”, té pikés 2, té kétij vendimi, drejtorité vendore té ASHK-sé,
né varési té funksionit té€ ndértimit procedojné, si mé poshté vijon:

a) Pezullojné procedurén administrative pér objektin me funksion banimi dhe vendosin
moslegalizimin vetém pas plotésimit té kushteve té€ parashikuara né pikén 3 té té njéjtit nen;
ose

b) Miratojné vendimin pér moslegalizim, sipas afatit té pikés 20, té kétij vendimi, pér
objektin me funksion social-ekonomik. I njéjti rregull zbatohet edhe pér objektet me funksion
té€ papércaktueshém nga evidentimi né terren.

30. Vendimi i legalizimit/moslegalizimit té ndértimit, shogéruar me dokumentacionin
teknik, i njoftohet subjektit pérfitues brenda 10 (dhjeté) ditéve nga data e miratimit té aktit. Né
pérputhje me nenin 22, t€ ligjit nr.20/2020, “Pér pérfundimin e proceseve kalimtare té
pronésisé né Republikén e Shqipérisé”, vendimi i legalizimit éshté edhe akti administrativ pér
kalimin e pronésisé mbi parcelén ndértimore.

31. Lista e subjekteve pérfituese té€ ndértimeve té legalizuara, shoqéruar me té dhénat e
pasurive, si adresa, zona kadastrale, numri i pasurisé, publikohet né ambientet e ASHK-sé,
prané njésisé sé vetéqeverisjes vendore, si dhe né fagen zyrtare t€ internetit t¢ ASHK-sé.

32. Subjektet e interesuara, né pérputhje me afatet e pércaktuara né dispozitat e Kodit té
Procedurave Administrative, kané té drejté té paraqesin ankim administrativ pér vendimin e
legalizimit, prané strukturés sé posagme té ankimeve né Drejtoriné e Pérgjithshme t€ ASHK-
s€.

33. Né pérputhje me nenet 141 dhe 144, té¢ Kodit Civil, si dhe me nenin 560, t¢ Kodit té
Procedurés Civile, ndértimi pa leje nuk pérbén objekt té ekzekutimit té€ detyrueshém dhe
legalizimi i tij nuk ndérpritet pér shkak té kétyre procedurave.

34. Kur poseduesi e ka ngritur ndértimin né pronén e tij dhe kjo proné rezulton e
sekuestruar, brenda 30 (tridhjeté) ditéve nga data e marrjes dijeni pér kété fakt, drejtoria
vendore e ASHK-sé kryen procedurat pér legalizimin e ndértimit nése pérmbushen kriteret
dhe njofton pérmbaruesin gjyqésor pérpara regjistrimit t€ pasurisé sé legalizuar.
Pérjashtimisht, nése si pasojé e ekzekutimit té detyrueshém té kredisé, poseduesi e ka humbur
pronésiné e tij mbi truallin pérpara vendimit té legalizimit, kjo proceduré vijon vetém me
miratimin paraprak té subjektit qé ka fituar pronésiné mbi truallin ose pasi konflikti pér té
drejtat mbi ndértimin pa leje té jeté zgjidhur me vendim gjyqésor té formés sé preré.

35. Né rastin e pikés 34, té kétij vendimi, pérfshiré edhe rastet kur trualli né pronési té
poseduesit té ndértimit éshté vetém 1 hipotekuar pa filluar ende ekzekutimi i detyrueshém, si
dhe né ¢do rast kur poseduesi éshté subjekt i ekzekutimit té detyrueshém té njé kredie,
drejtoria vendore e ASHK-sé, gjaté legalizimit, nuk merr parasysh asnjé veprim juridiko-civil
pér kalimin te t€ tretét té t€ drejtave mbi ndértimin pa leje.

36. Kur poseduesi i ndértimit pa leje nuk éshté pronar i truallit dhe nuk éshté né cilésiné e
debitorit ndaj té cilit po zbatohet ekzekutimi i detyrueshém i kredisé, sekuestroja qé réndon
mbi truallin nuk pengon legalizimin dhe kompensimin sipas nenit 24, té ligjit nr.20/2020, “Pér
pérfundimin e proceseve kalimtare té pronésisé né Republikén e Shqipérisé”. Ekzekutimi i
detyrueshém né kété rast vijon mbi shumén e kompensimit qé vendoset né llogariné bankare
té posacme sipas nenit té sipérpérmendur.

37. Ekzekutimi i detyrueshém nuk pengon procedurat e legalizimit as né rastin e objekteve
me shkelje té lejes sé ndértimit. Kur objekti me shkelje té lejes dhe/ose trualli rezulton i
sekuestruar, drejtoria vendore e ASHK-sé procedon sipas pércaktimeve té dispozitave té
mésipérme.

Nése ekzekutimi i detyrueshém i debisé sé investitorit ka pérfunduar mé paré dhe
karabinaja éshté tjetérsuar, objekti legalizohet né favor té subjektit qé e ka pérfituar até, vetém

pér ato njési pér té cilat nuk jané lidhur mé paré akte noteriale mes investitorit dhe porositésve
apo pronaréve té truallit.

Nése pérmbaruesi pengon legalizimin apo pretendon pezullimin e procedurave, né
kundérshtim me pikat 33 deri né 37, té kétij vendimi, ASHK-ja njofton ministrin e Drejtésisé
pér nisjen e procedimit disiplinor.

38. Nése poseduesi ka ngritur ndértim informal mbi truallin e njé objekti té shembur, qé ka
gené né pronési té tij, ai duhet té€ dorézojé prané drejtorisé vendore t€ ASHK-sé deklaratén
noteriale né té cilén pranon faktin e shembjes. Kjo deklaraté dorézohet pérpara miratimit té
lejes sé legalizimit, sipas afatit dhe procedurés sé pércaktuar né pikén 21, té€ kétij vendimi. Né
té kundért, ndértimi pérjashtohet nga legalizimi.

Kur objekti 1 shembur rezulton né pronési té té tretéve ose né pronési shtetérore, sipas
dokumentacionit ligjor té fitimit t€ pronésisé, atéheré né deklaratén noteriale poseduesi duhet
té deklarojé se nuk éshté subjekt i veprave penale té parashikuara né seksionin III, té kreut III,
té pjesés s¢ posacme, té Kodit Penal.

Pér ndértimet shtetérore t€ shembura, institucioni pérgjegjés (administrues), ose njésia e
vetéqeverisjes vendore, pas konfirmimit t€ shembijes, detyrohet té kryejé procedurat e
pérditésimit t€ listés sé pasurive t€ paluajtshme té shtetit, né pérputhje me kreun IV, té ligjit
nr.20/2020, “Pér pérfundimin e proceseve kalimtare t€ pronésisé né Republikén e
Shqipérisé”, pa penguar apo kushtézuar pérfundimin e procedurave té legalizimit dhe
regjistrimit té pasurisé sé legalizuar.

39. Nése gjaté procedurave administrative pér legalizim konstatohet se ndértimi éshté
inventarizuar/transferuar si proné shtetérore né ményré té gabuar, pas konfirmimit shkresor
nga institucioni gendror ose késhilli 1 njésisé sé vetéqeverisjes vendore, drejtoria vendore
miraton vendimin e legalizimit dhe vijon me regjistrimin e tij.

40. Nése ndértimi sipas pikés 39, té kétij vendimi, éshté edhe i regjistruar né regjistrat e
pasurive té paluajtshme, drejtoria vendore e ASHK-sé korrigjon regjistrin, duke hequr nga
kartela pronésiné e shtetit/Republikés sé Shqipérisé ose t€ njésisé sé vetéqeverisjes vendore, si
dhe regjistron aktin e legalizimit té nxjerré sipas kétij vendimi.

Njékohésisht, institucioni gendror apo njésia e vetéqeverisjes vendore nis procedurén e
pérditésimit té pjesshém té listés sé pronave shtetérore sipas kreut IV, t€ ligjit nr.20/2020,
“Pér pérfundimin e proceseve kalimtare té€ pronésisé né Republikén e Shqipérisé”, pa penguar
regjistrimin e dokumentit t€ pronésisé, t€ miratuar sipas kétij vendimi.

Nése sipérfagja ndértimore e ndértimit pa leje éshté pasqyruar né regjistér né pronési té
shtetit, ndérkohé qé ai nuk éshté as né listén e pronave shtetérore dhe nuk éshté administruar
as akt tjetér i fitimit t€ pronésisé sé shtetit, sipas Kodit Civil, drejtoria vendore e ASHK-sé
éshté e detyruar té béjé kryesisht korrigjimin e kartelés. Korrigjimi kryhet sipas nenit 16, té
ligjit nr.111/2018, “Pér kadastrén”, duke hequr shénimin e sipérfages ndértimore né pronési
shtetérore dhe duke pasqyruar aktin e legalizimit, t€ nxjerré sipas kétij vendimi. Ky rregull
zbatohet edhe né rastet e tjera kur jané kryer regjistrime té€ gabuara té ndértimeve “shtet” pa
dokument ligjor, vetém mbi bazén e librit té ngastrave.

41. Kur parcelat ndértimore, té cilat gjenden né troje né pérgjegjési administrimi té
institucioneve shtetérore ose té transferuara te njésité e vetéqeverisjes vendore, drejtoria
vendore e ASHK-sé vijon me legalizimin e ndértimit dhe regjistrimin e tij dhe té kalimit té
pronésisé mbi parcelén, duke njoftuar kéto institucione. Njoftimi ka vetém karakter njohés
dhe procedurat e legalizimit dhe regjistrimit té pasurisé s¢ legalizuar nuk kushtézohen nga
pélgimi i kétyre institucioneve, né pérputhje me nenin 22, t€ ligjit nr.20/2020, “Pér
pérfundimin e proceseve kalimtare t€ pronésisé né Republikén e Shqipérisé”.

V. DISPOZITA KALIMTARE DHE TE FUNDIT

42. Aktet e pérjashtimit nga legalizimi té miratuara pérpara hyrjes né fuqi té kétij vendimi,
rishikohen sipas kreut IV, t€ pjesés sé gjashté té Kodit té Procedurave Administrative, né

pérputhje me kriteret e pércaktuara né nenin 18, té ligjit nr. 20/2020, “Pér pérfundimin e
proceseve kalimtare té pronésisé né Republikén e Shqipérisé”, dhe né kété vendim, nése kéto
té fundit ose ndryshimi i rrethanave té faktit mundésojné kualifikimin e ndértimeve pér
legalizim. Rishikimi lejohet me kusht qé pér ndértimin té€ mos jeté vendosur mé paré prishja
nga autoritetet e kontrollit té zhvillimit té territorit ose ky dénim té jeté parashkruar sipas nenit
406, té ligjit nr.10279, daté 20.5.2010, “Pér kundérvajtjet administrative”, apo t€ jeté shfuqizuar,
anuluar ose konstatuar i pavlefshém né rrugé administrative ose gjyqgésore.

43. Aktet e pérjashtimit nga legalizimi t€ miratuara pérpara hyrjes né fuqi té ligjit
nr.50/2014, “Pér disa shtesa dhe ndryshime né ligjit nr.9482, daté 3.4.2000,
“Pér legalizimin, urbanizimin dhe integrimin e ndértimeve pa leje”, t€ shfuqizuar, pér
ndértimet pa leje té cilat gjendeshin né kushtet e pikés 4, té nenit 2, té ligjit nr.9482, daté
3.4.2000, “Pér legalizimin, urbanizimin dhe integrimin e ndértimeve pa leje”, té shfuqizuar,
dhe qé aktualisht kané funksion social-ekonomik ose funksion té papércaktueshém, i
njoftohen pér ekzekutim autoriteteve té kontrollit té zhvillimit té territorit dhe poseduesit e
tyre trajtohen sipas nenit 33, t€ ligjit nr.20/2020, “Pér pérfundimin e proceseve kalimtare t€
pronésisé né Republikén e Shqipérisé”. Pér kété qéllim, drejtoria vendore e ASHK-sé
mbéshtetet né funksionin aktual té ndértimit sipas terrenit, duke e verifikuar até pérpara
njoftimit té autoriteteve té kontrollit té zhvillimit té territorit.

44. Aktet e kualifikimit, t€ miratuara pérpara hyrjes né fuqi té kétij vendimi, népérmjet té
cilave éshté vendosur kualifikimi i ndértimeve pa leje, né pérputhje me legjislacionin dhe
faktet e kohés, merren t€ miréqena. Pér kéto ndértime, qé jané t€ pranishme né terren,
drejtorité vendore té¢ ASHK-sé miratojné aktin e legalizimit, sipas modelit té kétij vendimi,
duke u mbéshtetur né kualifikimin e kryer mé paré€, pavarésisht se si géndron ndértimi né
raport me kriteret ligjore dhe faktet aktuale. Fakti i kualifikimit té€ kryer mé paré parashtrohet
né pjesét pérshkruese dhe arsyetuese té aktit t€ legalizimit.

45. Lejet e legalizimit t€ miratuara para hyrjes né fuqi té kétij vendimi, né pérputhje me
legjislacionin e kohés, por té€ paregjistruara, regjistrohen né pérputhje me dispozitat e kreut III,
seksioni 1 dhe me pikén 2, t& nenit 69, t€ ligjit nr.20/2020, “Pér pérfundimin e proceseve
kalimtare té pronésisé né Republikén e Shqipérisé”. Né bazé t€ nenit 32, té kétij ligji, né rastet
kur ndértimi dhe parcela ndértimore shtrihen mbi pasuri jo t€ llojit “truall”, drejtoria vendore
e ASHK-sé éshté e detyruar t€ vijojé me regjistrimin e pasurisé sé legalizuar (ndértimit dhe
parcelés) duke pasqyruar ndryshimin e llojit té€ pasurisé né regjistér, nga lloji i méparshém, né
“truall”, né t€ njéjtén ményré si né pikén 27, té kétij vendimi.

46. Vendimet e Késhillit t¢ Ministrave nr.280, daté 1.4.2015, “Pér pércaktimin e kritereve,
té procedurave dhe dokumentacionit té€ zbatueshém, pér té kualifikuar ndértimet pa leje,
shtesat anésore, dhe/ose né lartési, né ndértimet me leje”, t€ ndryshuar, si dhe nr.954, daté
25.11.2015, “Pér pércaktimin e kritereve, té procedurave dhe t€ formularit té lejes sé
legalizimit”, t€ ndryshuar, shfuqizohen.

47. Ngarkohen Agjencia Shtetérore e Kadastrés, institucionet gendrore dhe njésité e
vetéqgeverisjes vendore pér zbatimin e kétij vendimi.

Ky vendim hyn né fuqi 15 dité pas botimit né Fletoren Zyrtare.

KRYEMINISTER
Edi Rama

